
Pregón San Lázaro.


_________:
· Como é natural, o primeiro que quero facer é agradecer a invitación que se me dirixiu a fin de que participase como pregoeiro nesta nova edición da Festa da Uña.
· A Festa da Uña de San Lázaro non é unha novidade para min, pois como un veciño máis teño participado nela en edicións anteriores. 

· Pero si que é unha novedade participar nela como pregoeiro, que foi en tempos un moi necesario oficio municipal.

· O certo, queridas amigas e amigos, e que non todos os días dispón un alcalde da oportunidade de pregoar unha festa:

· A diario, na miña función de alcalde, adoito pregoar ou anunciar acordos municipais, que conlevan moita ocupación e moita preocupación.
· Outras veces, no concello, os grupos políticos acabamos pregoando as nosas diferencias, que aínda sendo lóxicas conlevan disgustos.

· Por iso agradezo a oportunidade de pregoar unha festa como ésta.

· A vida cotidiana é unha sucesión de problemas para todo o mundo; é unha sucesión de preocupacións e urxencias, de loitas e ata de inevitables discusións. 
· ¡Pero, claro…non é o mesmo comerse as uñas porque un está nervioso ou andar de uñas porque un está cabreado con alguén…que achegarse a esta Festa de san Lázaro e andar aquí de uñas e comerse as uñas sen preocupacións e entre a cordialidade da xente.

· Penso eu que desta Festa da Uña de San Lázaro hai que pregoar ou destacar tres ideas:
1) A primeira, é tomar boa nota de que do porco se aproveita todo. É unha idea a ter en conta nun tempo como o presente, no que hai máis necesidades que recursos.

2) A segunda, é que, como xa se ten sinalado nalgunha ocasión, no fondo desta festa hai un principio de solidariedade, que non podemos perder de vista. 
Non esquezamos que este barrio acolleu aos excluidos: aos que non se lles permitía o acceso a cidade. Esta festa, pois, lémbranos a necesidade de integrar e de non excluir.
3) E a terceira idea que quero destacar e que esta festa lle dá a todos os compostelanos a oportunidade de coñecer mellor o barrio de San Lázaro.

Porque a cidade non só é o centro; a cidade tamén a forman os barrios; sen barrios non hai cidade; 
;i esta Festa é un xeito de mostrar a existencia dun barrio que se desenvolve sin perder o seus sinais de identidades.
En fin, queridas amigas e amigos:

· Non vos quero ocupar máis; o que nos ten que ocupar son as sabrosísimas uñas e a conversación e a música.

· Tan só quero dicirvos que a miña función de pregoeiro desta festa e deste barrio non remata aquí. Comenza aquí:

Porque de hoxe ata a próxima edición terei moitas ocasión de pregoar o saludable desta Festa e o encanto desde barrio de San Lázaro.
Moitas grazas.

